
Жараён

Қадрли газетхон!
“Жанубий Қозоғистон” 

рўзномасига обуна бошланди. 
Ҳиммат кўрсатаман, деганлар 

нафақадорлар, ногиронлар, кам 
таъминланган оилаларни газетага 
обуна қилишда ҳомийлик қилишлари 
мумкин.

Ягона мақсадимиз – газетанинг 

ададини ошириб, кейинги авлодга 
ёруғ юз билан етказиш. Бунинг учун 
миллий ғурури юксак инсонлар сафи-
ни кенгайтириш лозим. Ана шу эзгу 
мақсад йўлида барчамиз бир тан, 
бир жон бўлиб, аҳилликда бирлаш-
сак, нур устига аъло нур бўларди. 
Токи тарих, маданият, маърифатни 
улуғлаган халқимизнинг зиёга чан-
қоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – Туркистон вилояти бўйича – 3415,50 тенге;

Шимкент шаҳри бўйича – 3095,15 тенге.

Қолган олтита вилоятда, яъни 
Қўстанай, Қарағанди, Ақтўбе, 
Абай, Павлодар, Улитовда ва-
зият барқарорлаша бошлади.

Давлат раҳбари аҳолини 
хавфсиз жойга кўчириш, сув 
тошқинларидан жабр кўрган фу-
қароларга зарур ёрдам кўрсатиш 
каби долзарб вазифаларга эъти-
бор қаратди.

Президент ўзининг топшириғи-
га кўра, давлат моддий захира-
сидан махсус техника ва бошқа 
воситаларни олишга рухсат бе-
рилганини айтди.

– Зарарни қоплашнинг сама-
рали дастагини ишлаб чиқиш 
юзасидан аниқ топшириқ бердим. 
Бунинг учун бюджет маблағлари 
билан бирга “Қозоғистон халқига” 
жамғармаси ва йирик бизнес то-
монидан ажратилган маблағлар 
ҳам сарфланади. Шунингдек, 
яна бир муҳим масала мавжуд. 
Бу – сув босган ҳудудлардаги 
эпидемиологик вазият. Вазиятни 
қатъий назоратга олиш керак. 
Шунингдек, баҳорги экиш ишла-
рига пухта ҳозирлик кўриш зарур. 
Сув босган аҳоли манзилларида 
қонун бузилишига йўл қўйилмас-
лиги даркор. Менинг топшириғим 
билан Ҳукумат раҳбари ва унинг 

ўринбосарлари айни кунларда 
ҳудудларда вазият барқарор-
лашгунга қадар барча ишларни 
мувофиқлаштиради, халқ билан 
бирга бўлади, – деди Қ. Тўқаев.

Давлат раҳбари табиий офат-
дан жабр кўрган ҳудудларда 
озиқ-овқат хавфсизлигини ало-
ҳида назоратга олиш, нархлар-
нинг ошишига йўл қўймаслик 
зарурлигига яна бир бор эътибор 
қаратди.

Шунингдек, фуқаролар учун 
авиа ва темир йўл чипталари 
нархининг ошишига йўл қўймас-
лик кераклиги ҳақида огоҳлан-
тирди.

– Ҳукумат ва ҳокимликлар 
жабрланганларни жойлаштириш, 
уларга зарур ёрдам кўрсатиш 
билан боғлиқ муаммоларни тез-
да ҳал этиши керак. Ҳозирда бу 
ишлар амалга оширилмоқда. 
Эвакуация пунктларидаги ва-
зият доимий равишда назорат 
қилиниши лозим. Йўқотилган 
ҳужжатларни тиклаш, ҳуқуқий 
ва руҳий ёрдам кўрсатиш пункт-
лари зудлик билан ташкил эти-
лиши даркор. Дарвоқе, йўқол-
ган ҳужжатлар ҳам муаммодир. 
Одамлар шошиб уйларини тарк 
этишди. Уларнинг ҳужжатларини 

тиклаш учун зарур ёрдам кўрса-
тиш керак. Вазият ўта оғир бўл-
ган жойларда жамоат штаблари 
жойлаштирилиши, тушунтириш 
ишлари олиб борилиши зарур, – 
деди Президент.

Йиғилишда Соғликни сақлаш 
вазирлигига Қишлоқ хўжалиги 
вазирлиги билан биргаликда 
мамлакатдаги санитария-эпи-
демиология ва эпизоотик ҳолат 
устидан назоратни кучайтириш, 
туну кун кузатиш, шунингдек, кўп 
қаватли уйлар, ижтимоий ва бош-
қа иншоотларни дезинфекция 
қилиши юзасидан топшириқлар 
берилди.

Ижтимоий тармоқларда юқум-
ли касалликлар тарқалиши ва 
сув тошқинлари туфайли эпиде-
миологик вазиятнинг оғирлаш-
гани ҳақидаги маълумотлар  тас-
диқланмади.

Саноат ва қурилиш вазирли-
гига уй-жой, ижтимоий инфра-
тузилма ва коммунал хўжалиги 
иншоотларини тиклаш тадбирла-
рини мувофиқлаштириш бўйича 
тезкор гуруҳ тузиш топширилди.

– Сув босган вилоятлар ҳоким-
лари ушбу гуруҳга қанча маблағ 
зарурлиги тўғрисида ҳисобот 
тақдим этиши керак. Шунингдек, 
ҳудудларни вайроналаридан 
тозалаш зарур. Зарар кўрган 
ҳудудларга қишлоқ, транспорт, 
соғликни сақлаш, сув хўжалиги, 
фавқулодда вазиятлар, экология, 
фан ва олий таълим вазирлари 
ўринбосарларини юбориш зарур. 
Дарвоқе, менинг топшириғимга 

кўра сув тошқинларидан зарар 
кўрмаган ҳудудларда «Тоза Қозо-
ғистон» акцияси бошланган эди. 
Мен барча ҳокимларни огоҳлан-
тирдим, бу бир марталик акция 
эмас. Бошқача қилиб айтганда, 
энди ўзингизни шанбаликда иш-
лаётгандек кўрсатиб, кўзбўя-
мачилик қила олмайсиз. Қўшни 
давлатларнинг тажрибасини ўр-
ганиб, Қозоғистонда ҳам доимий 
равишда ободонлаштириш, ви-
лоят ва шаҳарлар ҳудудларини 
тозалаш ишларини олиб бориши-
миз зарур, – деди Қасим-Жўмарт 
Тўқаев.

Давлат раҳбари фуқаролар 
учун уй-жой биноларини тиклаш 
жараёнини назорат қилиш вази-
фасини топширди.

Шунингдек, йил охиригача сув 
тошқинларининг олдини олиш чо-
ра-тадбирларини бошқаришнинг 
узоқ муддатли стратегиясини 
белгилаб, тегишли дастурий ҳуж-
жатларни қабул қилиш вазифаси-
ни юклади.

Йиғилишда Бош вазир Ўлжас 
Бектенов, Фавқулодда вазиятлар 
вазири Шинғис Аринов, Саноат 
ва қурилиш вазири Қанат Шар-
лапаев, Соғликни сақлаш вазири 
Ақмарал Алназарова ва бошқа-
лар Шарқий Қозоғистон вилояти 
ҳокими Ермек Кўшербаев, Ман-
ғистов вилояти ҳокими Нурлан 
Нўғаев сўзга чиқдилар.

                      
    Akorda.kz.

ВАЗИЯТ МУРАККАБЛИГИЧА 
ҚОЛМОҚДА

ҚОЗОҒИСТОН ВА АРМАНИСТОН ЎРТАСИДАГИ 
МУНОСАБАТЛАРНИ РИВОЖЛАНТИРИШ УЧУН 

УЛКАН ИМКОНИЯТЛАР МАВЖУД – ПРЕЗИДЕНТ 
ҚАСИМ-ЖЎМАРТ ТЎҚАЕВ БИЛАН СУҲБАТ

Қозоғистон Республикаси Президенти Қасим-Жў-
март Тўқаев Арманистон Республикасига расмий 
ташрифи арафасида «Арменпресс» ахборот агент-
лигига берган мусоҳабасида икки мамлакат ўрта-
сидаги ҳамкорликнинг истиқболларига батафсил 
тўхталиб ўтди.

Арманистон ахборот агентлигига берган суҳбатида 
Қасим-Жўмарт Тўқаев Арманистон ва Қозоғистон ўр-
тасида Дўстлик ва ҳамкорлик шартномаси имзоланга-
нининг 25 йиллигини муҳим сана ва мазмун жиҳатидан 
икки томонлама муносабатлар учун алоҳида ва рамзий 
аҳамиятга эга эканлигини таъкидлади.

– 1999 йилда Қозоғистон ва Арманистон томонидан 
қабул қилинган асосий давлатлараро ҳужжат – Дўстлик 
ва ҳамкорлик тўғрисидаги шартнома Қозоғистон–Арма-
нистон кўп қиррали муносабатларига ишончли пойде-
вор бўлди. Шу йиллар давомида биз унинг қоидаларига 
қатъий риоя қилдик, мамлакатларимиз ва халқларимиз 
ўртасидаги алоқаларни ҳар томонлама кенгайтириб, 
чуқурлаштирдик. Ҳозирги босқичда Астана ва Ереван 
ўртасидаги муносабатлар очиқ сиёсий мулоқот, сав-
до-иқтисодий соҳадаги ҳамкорликнинг жадал юксалиб 
бораётгани, ҳар томонлама ривожланган маданий-гу-
манитар алоқалар билан ажралиб туради, – деди Қозо-
ғистон Президенти.

Унинг сўзларига кўра, Қозоғистон ҳам, Арманистон 
ҳам жаҳон миқёсида ҳамкорликда ишлаш бўйича ижо-
бий тажриба орттирган.

– Ташаббусларимиз ва номзодларимиз турли хал-
қаро институтларга тавсия қилинганида ўзаро қўллаб-
қувватланади. БМТ, МДҲ, ЕОИИ, ЖХШТ, ЕХҲТ каби кўп 
томонлама платформалар доирасида яқин ҳамкорлик 
йўлга қўйилган. Фурсатдан фойдаланиб, Арманистон-
нинг Евроосиё Иқтисодий Иттифоқидаги раислигик 
фаолиятига муваффақиятлар тилайман, – деди давлат 
раҳбари.

Қозоғистон раҳбари парламентлараро ҳамкорлик-
нинг изчил ривожланиб бораётганини ҳам таъкидлади.

– Ҳукуматлараро даражадаги ўзаро ҳамкорлик ҳам 
жадал ривожланмоқда. Ҳуқуқий ва шартномавий база 
изчил кенгайиб бормоқда. Арманистонга ташрифим 
давомида биз қатор янги ҳужжатларни қабул қиламиз. 
Қозоғистон ва Арманистон ўртасидаги муносабатлар-
нинг асосини савдо-иқтисодий ҳамкорлик ташкил эта-
ди. Кейинги беш йилда ўзаро товар айирбошлаш ҳажми 
3,5 баравар ошди. 2023 йилда товар айирбошлаш 23 
фоизга ошди. Албатта, товар айирбошлаш ҳажми са-
лоҳиятимиз доирасида эмас, аммо бунинг мамлакатлар 
ўртасидаги мураккаб транспорт логистикаси билан боғ-
лиқ сабаблари бор. Шунга қарамай, экспорт-импорт им-
кониятлари ўзаро савдони сезиларли даражада кенгай-
тириш учун кенг имкониятлар мавжуд. Яқинда Ереванда 
Қозоғистон ва Арманистон тадбиркорлари иштирокида 
ўтган бизнес-анжуман буни яққол намоён этди, – деди 
Қозоғистон Президенти.

Давлат раҳбари Савдо-иқтисодий ҳамкорлик бўйича 
Ҳукуматлараро комиссияни давлатлараро ҳамкорлик-
нинг асосий институти сифатида қайд этди. Дарвоқе, 
унинг тузилганига ҳам 25 йил бўлди.

– Биз алоқаларимизни янада чуқурлаштириш ва кен-
гайтиришга қарор қилдик. Жорий йилда Арманистон-
нинг Арарат ва Арагатцотн вилоятларида Қозоғистон 
фахрий консулларининг қўшимча идораларини очиш 
тўғрисидаги қарор ниятларимизнинг амалий тасдиғи-
дир. Ишончим комилки, Астана ва Ереван ҳамда бошқа 
шаҳарлар ўртасида қардош шаҳарлар алоқаларини 
ўрнатиш борасида мавжуд режалар ҳам бунга ҳисса қў-
шади, – деди Қасим-Жўмарт Тўқаев.

Икки давлат ўртасидаги тадбиркорлик соҳасидаги 
ҳамкорлик ва сайёҳликни ривожлантиришга, Қозоғис-
тон Президенти таъкидлаганидек, 2023 йилда Ақтов–
Ереван–Ақтов йўналиши бўйича бевосита авиақатнов-
ларнинг очилиши имкониятлар доирасини кенгайтир-
моқда .

– Шу билан бирга, расмий ва хизмат сафарларини 
кўпайтириш режаларимиз икки пойтахт ўртасида бево-
сита авиақатновларни йўлга қўйишни тақозо этмоқда. 
Санъат, спорт, туризм, таълим, соғликни сақлаш ва 
бошқа кўплаб соҳаларни қамраб олган маданий-гума-
нитар соҳа амалий мазмун билан тўлдирилган. Умуман 
олганда, Қозоғистон–Арманистон муносабатларининг 
дўстлик, ишонч ва ўзаро англашувга асосланган дара-
жаси икки халқ манфаатларига жавоб беради, – деди 
Қасим-Жўмарт Тўқаев.

У, шунингдек, Қозоғистон ва Арманистон биргаликда-
ги саъй-ҳаракатлари билан икки давлат ўртасидаги кўп 
қиррали алоқаларнинг барча йўналишига янги суръат 
бағишлай олишига ишонч билдирди.

– Юқорида таъкидлаганимдек, турли соҳаларда 
ҳамкорликни янада чуқурлаштириш учун улкан имко-
ниятлар мавжуд. Биз Арманистон Республикасининг 
ижтимоий-иқтисодий муваффақиятларидан мамнунмиз. 
Мамлакатингиз иқтисодиётнинг барча асосий тармоқ-
ларида аниқ натижаларга эришиб, ЕОИИ мамлакатлари 
орасида юксак тараққиёт суръатларини таъминламоқ-
да. Буни инфляциянинг энг қуйи даражаси билан Арма-
нистонда ички ялпи маҳсулотнинг ўтган йили 8,7 фоизга 
ўсиши тасдиқлайди (истеъмол нархларининг ўсиши 
атиги 2 фоизни ташкил этди). Шу муносабат билан биз 
иқтисодий алоқаларни янада ҳар томонлама ривож-
лантиришга алоҳида аҳамият қаратамиз, – деди Давлат 
раҳбари.

Унинг таъкидлашича, бугунги кунда мамлакат 70 тур-
даги, ҳам хомашё, ҳам тайёр маҳсулот, умумий қиймати 
350 миллион долларлик экспорт ҳажмини оширишга 
тайёр. Булар металлургия, нефть-кимё, озиқ-овқат са-
ноати, қурилиш ва қишлоқ хўжалиги саноати маҳсулот-
ларидир. 

ПРЕЗИДЕНТ СУВ ТОШҚИНЛАРИГА 
ҚАРШИ ЧОРА-ТАДБИРЛАРНИ 
МУВОФИҚЛАШТИРИШ 
БЎЙИЧА РЕСПУБЛИКА 
ШТАБИНИНГ ЙИҒИЛИШИНИ 
ЎТКАЗДИ

Қасим-Жўмарт Тўқаевнинг таъкидлашича, вазият ҳали ҳам 
мураккаблигича қолмоқда.

Унинг сўзларига кўра, бешта вилоятда, яъни Атиров, Ғар-
бий Қозоғистон, Шарқий Қозоғистон, Ақмўла ва Шимолий 
Қозоғистон вилоятларида сув тошқинининг иккинчи тўлқини 
кузатилиши мумкин.

ҚОЗОҒИСТОН–АРМАНИСТОН: 
ҲАМКОРЛИКНИНГ 25 ЙИЛИ

(Давоми 3-бетда).

СТОЛ ТЕННИСИДАН 
РЕСПУБЛИКА 
ТУРНИРИ

КАНАЛЛАР 
ТАЪМИРЛАНИШИ 
ТАНҚИД ҚИЛИНДИ

“АРОФАТ” –
ОРЗУЛАР
МАКОНИ

Сиёсат ва иқтисодиёт

� Вилоят ҳокимининг матбуот хизмати хабар қилади: 

Ҳурматли ҳамюртлар! Дав-
лат раҳбари атроф-муҳитни 
тозалаш, кўкаламзорлашти-
риш ҳамда аҳоли манзилла-
рини ободонлаштириш мав-
сумини бошлашни топширган 
эди. Президент ушбу тадбир-
ларга барча фуқароларни 
жалб этиш муҳимлигини таъ-
кидлаган.

Шу муносабат билан 8 ап-
рель куни республика бўйича 
“Тоза Қозоғистон” акцияси бош-
ланди. 5 ҳафта давом этадиган 
тадбирнинг ҳар ҳафтасининг 
аниқ мақсади ва мавзулари 
белгиланган.

Биринчи ҳафтада, яъни, 6-13 
апрель оралиғида ўтган акция 
“Тоза ўлка” деб номланди. Бу 
куни барча туман, шаҳарлик-
лар, жамоат фаоллари, кўн-
гиллилар, турли ташкилотлар 
ва корхоналарнинг ходимлари 
ўзларига белгиланган майдон-
ларда тозалаш ишларини олиб 
борди. 

Бугунги кунда вилоятда ушбу 
акция қизғин давом этмоқда. 
Минтақа раҳбари Дархан Сати-
балдининг топшириғига кўра, 
барча туман, шаҳарларда шан-
баликлар уюштирилмоқда.

Амалга оширилган тадбир-
лар натижасида, 2 мингдан 

зиёд кўчалар тозаланди, 850 
тонна чиқинди чиқарилди. Бун-
дан ташқари, дарахтлар оқла-
ниб, хиёбонлар ва боғлар, бо-
лалар ва спорт майдончалари 
тартибга келтирилди. Кўприк-
лар, ўзанлар ва булоқларнинг 
атрофи тозаланди. 145 мингдан 
зиёд дарахт кўчатлари ўтқа-
зилди. Бу ишлар келгусида ҳам 
давом этади.

Албатта, атроф-муҳитнинг 
тозалигига масъулият билан 
ёндашиш – ҳар бир фуқаронинг 
бурчи. Шу боис, ҳар бир фуқаро 
ўзи яшайдиган уйнинг ҳовли-
сини тоза ва саришта тутса, 
бу уларнинг ҳудудни ободон-
лаштиришга қўшган ҳиссаси 
бўлади.

Тадбирнинг 13-20 апрел-
гача давом этадиган иккинчи 
ҳафтаси “Муқаддас макон” деб 
номланади. Бу кунлар тарихий-
маданий ёдгорликлар атрофи-
ни ободонлаштиришга бағиш-
ланади.

27 апрелга қадар давом эта-
диган “Яшил ҳудуд” деб ном-
ланган ҳафталик дарахт кўчат-
лари ўтқазиш ҳамда уларни 
парваришлашга бағишланади.

4 майгача давом этадиган 
тўртинчи ҳафта “Ибратли ав-
лод” деб номланади. “Қариси 

бор уйнинг париси бор”, деган 
нақлга асосланиб, кексалари-
мизни эъзозлаб, уларга ёрдам 
бериш – ибратли иш. Шунинг 
учун, бу ҳафтада фахрийлар 
ва қарияларнинг ҳовлилари то-
заланиб, уларни ободонлашти-
ришга кўмак кўрсатилади.

“Зилол булоқ” деб номланган 
сўнгги, бешинчи ҳафта 4-11 май 
оралиғида эса сув ҳавзалари-
нинг атрофлари чиқиндилар-
дан тозаланади. Умуман, ушбу 
тадбирларнинг барчаси атроф-
муҳитни ободонлаштиришга, 
экологик тозаликни сақлаш, 
туғилган элга меҳр-мурувватни 
ошириш, ҳар бир фуқаронинг 
экологик маданиятини шакл-
лантиришга бағишланади.

Албатта, атроф-муҳит то-
залиги бир марталик мавсум 
билан эмас, барчамизнинг дои-
мий ҳаётий қоидамиз бўлиши 
керак.

“Ватан – элнинг онаси”, де-
ганларидек , т уғилиб -ўсган 
юртимизни эъзозлаш, унинг 
тозалиги ва озодалигини таъ-
минлаш барчамизнинг бурчи-
миздир. Шу боис, элимизнинг 
равнақига ҳар биримиз ҳисса 
қўшайлик!

Нурали АБИШОВ,
вилоят маслаҳати раиси.

ОНА  ЮРТИМИЗНИ 
ЭЪЗОЗЛАШ – ФУҚАРОЛИК 

БУРЧИМИЗ

“AMANAT” партиясининг 
вилоят филиали раиси, ви-
лоят маслаҳати депутати Ал-
тинсари Умбеталиев, вилоят 
маслаҳати депутати Нуржан 
Аширов Қазиғурт туманига 
махсус хизмат сафари билан 
борди.

Халқ ноиблари туман ҳокими 
Азизхан Исмаилов билан бирга 
Давлат раҳбари Қ. Тўқаев та-
шаббуси билан республика ми-
қёсида ўтказилаётган “Тоза Қо-
зоғистон” экологик акцияси дои-
расида амалга оширилаётган 
ишлар билан танишди. Бажа-
рилаётган тадбирларга ижобий 
баҳо бериб, элимиз тозалиги, 
экологик жамиятда маданиятни 
шакллантиришнинг моҳияти юк-
сак эканлигини таъкидлади.

Вилоят маслаҳати депутат-
лари А. Умбеталиев, Н. Аширов 
ҳамда туман ҳокими А. Исмаи-
ловлар кекса авлод анъанала-
рини давом эттириб, кўчат ўт-
қазиш тадбирида иштирок этди.

“ТОЗА ҚОЗОҒИСТОН”
ЭКОАКЦИЯСИ ЎТДИ

Бай д ибек т умани д а 
“Тоза Қозоғистон” акция-
си доирасида шанбалик 
уюштирилди.

Унда туман аҳолиси фаол 
иштирок этди. Ҳар бир қиш-
лоқдаги кўчалар тозаланиб, 
техника ёрдамида чиқин-
дилар махсус белгиланган 
жойларга етказилди. Да-
рахтлар оқланиб, қуриган 
шохлари олиб ташланди. 

Эзу ташаббусни ташкил 
этишда бош-қош бўлган ту-
ман маслаҳати депутатлари 
Нурғали Турлибеков, Шини-
бек Мунашов ҳамда Ерғали 
Асанули Шаян қишлоғидаги 
пиёдалар кўпригини таъмир-
лаб, акцияга ҳисса қўшди.

КЎПРИК ТАЪМИРЛАНДИ

Маълум қиламизки, Дав-
лат раҳбарининг 2023 йил 1 
сентябрдаги “Адолатли Қозо-
ғистоннинг иқтисодий йўнали-
ши” номли Қозоғистон халқига 
Мактубида Қозоғистонда атом 
электростанцияларини бар-
по этиш масаласи юзасидан 
умумхалқ референдумини ўт-
казиш ташаббуси билан чиққан 
эди.

Шунингдек, Мактубда Қо-
зоғистон Республикаси Пре-
зиденти референдум ўтказиш 
муддатлари кейинроқ белги-
ланишини таъкидлаган эди. 

Референдум ўтказиш тартиби 
Қозоғистон Республикасининг 
1995 йил 2 ноябрдаги “Респуб-
лика референдуми тўғриси-
да”ги Конституциявий қонуни 
билан тартибга солинган.

Қозоғистонда АЭС қуриш 
масаласини муҳокама қилиш 
мақсадида референдум ўт-
казилгунга қадар Туркистон 
шаҳрида очиқ муҳокамалар 
ўтказиш режаланган.

Очиқ му ҳокама да атом 
электростанциясининг соҳавий 
таҳлилчилари иштирок этади. 
Муҳокамалар доирасида фу-
қаролар технологиялар хавф-
сизлиги бўйича, АЭС қурили-
шининг ижтимоий-иқтисодий 
жиҳатларига доир ўзларини 
қизиқтирган саволлар билан 
мурожаат қила олади.

Очиқ муҳокамалар Туркис-
тон шаҳри, “Буюк Дашт эли” 
марказининг мажлис зали-
да 2024 йил, 19 апрель, соат 
10.00да ўтади.

Барчани таклиф этамиз!

Қозоғистонда АЭС қурилиши бўйича очиқ 
муҳокама ўтказиш тўғрисида

Вилоят ҳокими Дархан 
Сатибалдининг топшириғига 
кўра мутасадди бошқарма-
ларнинг саъй-ҳаракатлари 
билан Атиров вилоятига 
160га яқин махсус техника 
жўнатилди.

119та техникани вилоятдаги 
қурилиш компаниялари, “Туран 
су” муассасаси ажратди. Тад-
биркорлар ушбу ташаббуслари 
билан Атиров аҳолисига ёрдам 
қўлини чўзди. Шу билан бирга, 
“Қазатомөнеркəсіп” компания-
си, «Қазавтожол» муассасаси 
ҳам оғир техникалар жўнатди.

АТИРОВГА –160та ТЕХНИКА

“АМАNАТ” партияси Сайрам 
туман филиали ижроия котиби 
Қуаниш Адирбекули ва туман 
бош имом-xатиби Аристан 
Ўразалиулилар аҳоли билан 
учрашиб, ғарбий вилоятларга 
сафарга чиқаётган маҳалла 
фаолларига оқ йўл тилашди.

Ғарбда рўй берган фавқу-

лодда вазият билан яқиндан 
танишиш мақсадида туман 
маслаҳати депутати, “АМА-
NАТ” партияси Сайрам тумани 
“Қорасув” БПТ раиси Ержан 
Асқаров ҳам сафарга отланди. 
Бу ўринда ёрдамни ҳозирлаш-
да фаол иштирок этган туман 
турк этномаданият бирлаш-

маси аъзолари – Сайрам ту-
манининг фахрий фуқаролари 
Яша Чилингаров, Сарманбай 
Сафаров, шунингдек, партия 
фаоли Хусаин Пазаев, тадбир-
кор Ибрагим Гўчияевларнинг 
ҳиссаси салмоқли эканлигини 
таъкидлаш жоиз. 

 
З. АҲМАДЖОНОВ.

КУЧИМИЗ БИРЛИКДА,
БИЗ БИРГАМИЗ!

Вилоят ҳокими Дархан Сатибалди Тулки-
бош туманига хизмат сафари чоғида туман-
даги “соқолли қурилиш”ларни танқид қилди. 
Вилоят раҳбари минтақадаги долзарб ма-
саланинг бири бўлган сув иншоотларининг 
тубдан таъмирлаш ишларини пухталади.

Бугунги кунда Тулкибош туманида “Қазсу-
шар” РДК тасарруфидаги 13та канални тубдан 
таъмирлашларига тегишли маблағ ажратилган. 
Мутасадди раҳбарлар билан учрашган вилоят 
ҳокими йўл қўйилган камчиликлар такрорлан-
маслиги жоизлигини таъкидлади.

Туманда жами 113та канал мавжуд, уларда 
тубдан таъмирлаш ишлари босқичма-босқич 
олиб борилмоқда. Қурилишнинг узоқ давом 
этиши бу ишларга тўсқинлик қилмоқда. Респуб-
лика тасарруфида 13та муаммоли сув иншооти 

мавжуд. Уларнинг аксарияти каналларда олиб 
борилаётган реконструкция ишлари билан боғ-
лиқ. Вилоятимизда Давлат раҳбарининг сувни 
тежаш технологиялари ҳажмини ошириш бора-
сидаги топшириғини юксак даражада бажариш 
учун имкониятлар етарли. 

Вилоят ҳокими Дархан Сатибалди Тулкибош 
туманида 2023-2027 йилларда интенсив боғдор-
чиликни ривожлантириш борасида режаланган 
ишлар билан танишди. Бугунги кунда 80 гектар 
майдонга олма экилган. Жорий йилда олма боғи 
майдони 25 гектарга кенгаяди. Кенг кўламли ло-
йиҳа давлат томонидан қўллаб-қувватланмоқ-
да. Унинг майдони 4 йил давомида 160 гектарга 
ортади. Минтақа раҳбари бу ишга тадбиркор-
ларни кенг жалб қилиш, тоғли ҳудудда олма боғ-
ларини кўпайтириб, агрокластер ташкил этиш 
юзасидан кўрсатмалар берди.

«СОҚОЛЛИ ҚУРИЛИШ»ЛАР 
ТАНҚИД ҚИЛИНДИ

Сайрам тұма-
нининг Қорасұв 
қишлоғи аҳолиси, 
бийлари, кўнгил-
лилар, тадбиркор-
лар, фаоллар ва 
оқсоқоллари сув 
тошқинидан жабр-
ланган биродар-
ларимизга ёрдам 
тариқасида озиқ-
овқат, кийим-ке-
чак, дори-дармон, 
кўрпа-тўшак, ги-
гиена воситала-
рини жўнатишди. 

ЭЪЛОН

 Спорт

Маънавият

(Давоми. Боши 1-бетда).

2011 йилгача ғалла Қозоғистоннинг Арманис-
тонга экспорт қилишда етакчи маҳсулотлардан 
бири бўлганини инобатга олиб, Қозоғистон Пре-
зиденти Арманистондаги йирик чакана савдо 
тармоқларига ғалла ва бошқа озиқ-овқат маҳсу-
лотларини етказиб беришни тиклашни таклиф 
қилди.

– Саноат кооперацияси ҳам истиқболлидир. 
Мамлакатларимизни бирлаштирувчи қўшма 
лойиҳалар яратиш биз учун муҳим. Бунинг учун 
сармоявий ҳамкорлигимизни жадал ривожланти-
ришимиз ва рағбатлантиришимиз керак. Бугунги 
кунда Қозоғистонда қулай сармоявий муҳит мав-
жуд. Хорижий сармояни қўллаб-қувватлаш учун 
барча имкониятлар муҳайё. Биз рақамлаштириш 
соҳасида ҳам улкан имкониятларга эгамиз. Қозо-
ғистон ўзини Евроосиё минтақасидаги энг йирик 
рақамли марказлардан бирига айлантириш учун 
мақсадли сиёсат олиб бормоқда. Биргина сўнгги 
3 йил ичида IT-хизматларимиз экспорти 3 бара-
вар ошиб, 500 миллион долларга етди. 2026 йил-
га бориб у камида 1 миллиард долларга етиши 
керак, – деди Қасим-Жўмарт Тўқаев.

Суҳбат чоғида Президент икки давлат ўртаси-
да тежамкор ва юқори тезликдаги ер усти логис-
тикасини шакллантириш иқтисодий ҳамкорликни 
чуқурлаштиришнинг муҳим омили эканлигини 
таъкидлади. Унинг фикрича, ҳаво қатновининг 
кенгайиши тадбиркорлар ва фуқароларга улкан 
имкониятлар ва сайёҳлик соҳасига жўшқинлик 
беради.

– Мен тилга олган барча соҳалар иқтисодий 
ҳамкорликнинг ажралмас таркибий қисмига айла-
ниши керак. Улар самарали бўлиб, бошқа турдош 
тармоқлар ривожига ҳисса қўшади, – деди Қа-
сим-Жўмарт Тўқаев.

Президентнинг сўзларига кўра, у Қозоғистон 
–Арманистон муносабатларининг келажагини 
қабул қилинган икки томонлама мажбуриятлар-
га қатъий риоя қилиш ва шартномавий-ҳуқуқий 
базани кенгайтиришда, халқларимиз ўртасидаги 
дўстлик ва ҳамкорлик ришталарини мустаҳ-
камлашда, савдо-иқтисодий ва маданий-гумани-
тар соҳалардаги алоқаларни чуқурлаштиришда 
деб билади.

– Сўнгги 15 йил ичида Қозоғистон ўзининг 
транспорт инфратузилмасини ривожлантиришда 
сезиларли юксалишга эришди ва Европа ва Осиё 
ўртасидаги муҳим транзит марказларидан бирига 
айланди. Қозоғистон ҳудуди бўйлаб 13та транс-
порт йўлаги мавжуд бўлиб, улардан 5таси темир 
йўл ва 8таси автомобиль йўлларидир. Мамла-
катимизнинг транспорт-логистика мажмуаси ва 
транзит салоҳиятини ривожлантиришга жами 10 
триллион тенгедан ортиқ (35 миллиард доллар-
га яқин) сармоя киритилди. 13 минг чақиримдан 
зиёд республика аҳамиятига молик автомобиль 
йўллари ётқизилди ва тубдан таъмирланди, 2,5 
минг чақирим янги темир йўл линиялари қурилди, 
– деди Қасим-Жўмарт Тўқаев.

Шунингдек, у 2023 йилда Қозоғистон ҳудуди 
орқали юк транзити ҳажми 21 фоизга ўсиб, 32,3 
миллион тоннага етганини таъкидлади.

– Ўтган йили қурилиш-монтаж ишлари 10,7 
минг чақирим, жумладан, республика аҳамияти-
га молик 6,5 минг чақирим автомобиль йўлини 
қамраб олди. Темир йўл транспорти соҳасида юк 
ташиш ҳажми 3 фоизга ошиб, 297 миллион тонна-
га етди. Ҳаракат таркибини, жумладан, локомо-
тивлар, юк ва йўловчи вагонларини тизимли ра-
вишда янгилаяпмиз. Денгиз транспорти соҳасида 
2023 йилда портларимиз орқали юк ташиш ҳажми 
7,2 миллион тоннани ташкил этди, бу 2022 йилга 
нисбатан 11 фоизга кўпдир. Терминал қувватлари 
кенгаймоқда. Шундай қилиб, Қуриқ денгиз пор-
тида хусусий сармоя иштирокида ўтган йили 1 
миллион тонна сиғимга эга янги ғалла терминали 
қурилди ва 2та нефть танкери харид қилинди, – 
деди Қозоғистон Республикаси Президенти.

Қасим-Жўмарт Тўқаев Транскаспий халқаро 
транспорт йўналишини (ТХТЙ) истиқболли транс-
порт лойиҳаларидан бири эканлигини таъкидла-
ди.

– Қозоғистон Евроосиё марказидаги қулай 
географик жойлашуви туфайли континентал 
транспорт архитектурасининг муҳим бўғини ҳи-
собланади. 2023 йилда ТХТЙ орқали юк ташиш 
65 фоизга – 2,8 миллион тоннагача ошди, шу 
жумладан, Қозоғистон маҳсулотлари экспорти 
2,5 бараварга ошди. Экспорт билан бир қаторда 
импорт юк ташиш ҳажмининг ортиши кузатилмоқ-
да. Бу, ўз навбатида, Европа компанияларининг 
Транскаспий йўналишига қизиқишини кўрсатади. 
Ўтган йили Қозоғистон, Озарбайжон ва Грузия 
темир йўл маъмуриятлари томонидан “ягона дар-
ча” тамойили асосида логистика хизматларини 
йўлга қўйиш, тариф сиёсатини ислоҳотлаш ва 
ТХТЙ бўйлаб ташиш барқарорлигини таъминлаш 
мақсадида Middle Corridor Multimodal Ltd қўшма 
корхонаси ташкил этилди. Айни пайтда Европа-
нинг қатор давлатлари ушбу йўналишга қўшилиш 
истагини билдирган, айримлари эса бу борадаги 
ҳамкорликни бошлаб юборишган. Шу муносабат 
билан Евроосиё транспорт тизимида Жанубий 
Кавказнинг аҳамияти сезиларли даражада ошди. 
Шу боис, Арманистон томони ташаббуси билан 

янги транспорт ғояси сифатида бошланган “Дунё 
чорраҳаси” лойиҳаси минтақавий ўзаро боғлиқ-
лик логистика тузилмасига киритилиши нуқтаи 
назаридан эътибор ва ҳар томонлама ўрганишга 
лойиқ, – деди Қасим-Жўмарт Тўқаев.

Унинг фикрича, лойиҳаларни самарали илгари 
суриш учун асосийси барча манфаатдор томон-
лар минтақада алоқаларни янада кучайтириш 
борасида ўзаро мақбул келишувларга эришди-
лар.

– Транспорт алоқаларининг тўлиқ фаолият 
юритиши бутун Жанубий Кавказнинг иқтисодий 
интеграцияси ва минтақада мустаҳкам тинчлик 
ўрнатиш йўлидаги муҳим қадамдир. Минтақавий 
транспорт лойиҳаларини ҳамкорликда амалга 
ошириш Марказий Осиё ва Жанубий Кавказни 
бирлаштирувчи минтақавий миқёсда ҳам, ало-
ҳида мамлакатлар учун ҳам сезиларли натижа 
бериши мумкин. Транспорт коммуникацияларини 
ривожлантириш, энг аввало, сармоядир, яъни 
янги технологиялар, иш ўринлари, асбоб-ускуна-
лар ва хомашё етказиб бериш, ишлаб чиқариш, 
экспорт-импорт операциялари, банклар ишини 
англатади. Шундай қилиб, иқтисодиётнинг бутун 
тармоқлари жалб қилинади. Бу транзит йўлакла-
ри бўйидаги ҳудудлар фаровонлигига ҳам ижо-
бий таъсир кўрсатади, – дея изоҳлади Президент.

Шунингдек, у Қозоғистон ва Арманистон ўр-
тасидаги юк ташиш бугунги кунда, асосан, авто-
мобиль транспортида амалга оширилаётгани, бу 
бизнинг имкониятларимизни сезиларли даража-
да чеклашини таъкидлади. Шу нуқтаи назардан, 
унинг сўзларига кўра, минтақада янги йўналиш-
ларни илгари суриш икки томонлама савдо-иқти-
содий алоқаларни кенгайтиришга хизмат қилиши 
шубҳасиз.

– Замонавий халқаро ҳуқуқ олдида турган 
муаммолар юзасидан ўз нуқтаи-назаримни бир 
неча бор билдирганман. Қозоғистон БМТ Низо-
мида ўз ифодасини топган халқаро ҳуқуқ меъёр-
лари ва тамойилларида ўзининг асосий мажбу-
риятини доимо бажаради. Шу нуқтаи назардан, 
Қозоғистон учун БМТнинг халқаро ишлар ҳамда 
тинчлик ва барқарорликни сақлашдаги ҳаракат-
лари юксак баҳоланмоқда. Замонавий дунёвий 
хавфсизлик архитектураси мисли кўрилмаган 
муаммоларга дуч келмоқда. Санкцияларнинг 
кучайиши, геосиёсий тарқоқлик ва халқаро ҳуқуқ 
тамойилларининг емирилиши ишончсизлик инқи-
розини кучайтирмоқда, халқаро институтларнинг 
роли ва нуфузига путур етказмоқда. Асосий кўп 
томонлама келишувларга риоя қилмаслик ва ун-
дан чиқиш амалиёти ўта ташвишли, чунки бу оғир 
оқибатларга олиб келиши мумкин, – деди Давлат 
раҳбари.

Унинг таъкидлашича, ҳар ким тинчлик йўлини 
ўзига хос тарзда идрок этса ва ўзига хос тинчлик 
моделини тарғиб қилса, бошқаларнинг манфаат-
ларини инобатга олмаса, бу кескинлик манбаига 
айланади. Шу муносабат билан Қасим-Жўмарт 
Тўқаев ҳар қандай қарама-қаршиликлар, жумла-
дан, давлатлар ҳудудий яхлитлигига тааллуқли 
зиддиятларни фақат БМТ Низоми меъёрлари ва 
тамойилларига мувофиқ сиёсий ва дипломатик 
мулоқот орқали ҳал этиш зарурлигига қатъий 
ишонч билдирди.

– БМТ доирасида ўрнатилган қадриятлар 
тизими дунёда хавфсизлик ва барқарорликни 
таъминлаш йўналиши бўлиб қолиши керак. Қо-
зоғистон халқаро масалаларда адолат, тинчлик, 
ҳамкорлик ва давлатлар тенглигига асосланган 
ечимларга интилишда муштаракдир. Шу нуқтаи 
назардан, биз “Адолатли тинчлик ва ҳамжиҳатлик 
йўлида жаҳон бирлиги тўғрисида” ташаббусини 
изчил илгари сурмоқдамиз ва барча ҳамкор-
ларимизнинг қўллаб-қувватлашига ишонамиз. 
Ишончим комилки, ҳозирги босқичда давлатлар-
нинг жамоавий саъй-ҳаракатлари, доно, юқори 
касбий дипломатиягина жаҳонда узоқ муддатли 
барқарорлик ва умумбашарий тараққиётга, БМТ 
Низомига асосланган адолатли халқаро муноса-
батлар тизимини барпо этишга олиб келиши мум-
кин, – деди Қозоғистон раҳбари.

Президент Қозоғистон жаҳон ҳамжамиятининг 
фаол ва масъулиятли иштирокчиси сифатида 
тинчликпарвар ташаббусларни илгари суриш 
орқали халқаро ва минтақавий хавфсизликни 
таъминлашга доимий равишда ҳисса қўшаётган-
лигини таъкидлади.

– Қозоғистон қуролсизланиш ва оммавий қир-
ғин қуролларини тарқатмаслик, ядро қуролидан 
холи ҳудудлар яратиш борасида умумэътироф 
этилган етакчи мамлакат ҳисобланади. Қозоғис-
тон дунёвий аксилядровий ҳаракатдаги тажри-
басидан фойдаланиб, Эрон ядро дастури бўйича 
кўп томонлама музокараларни ташкил этишга 
салмоқли ҳисса қўшди. 

Қозоғистоннинг халқаро барқарорлик ва хавф-
сизликни таъминлашга қўшган яна бир муҳим 
ҳиссаси – узоқ муддатли Сурия можаросини ҳал 
қилиш учун платформа тақдим этгани бўлди. 
2017 йилдан буён Астана жараёни доирасида 
музокараларнинг 21 раунди ўтказилди. Ушбу хал-
қаро платформанинг Суриядаги можарони ҳал 
қилишга қўшган ҳиссаси БМТ ва дунёнинг кўплаб 
етакчилари томонидан эътироф этилган.

– Қозоғистон ташқи сиёсатининг муҳим йўна-
лиши БМТ доирасидаги тинчликпарвар фаолият-
дир. 2014 йилдан буён 600дан зиёд қозоғистон-
лик ҳарбий хизматчилар БМТнинг тинчликпарвар-
лик ҳаракатларида иштирок этган. Айни пайтда 
тинчликпарвар кучларимиз БМТнинг Ливан, 
Ғарбий Саҳрои Кабир, Марказий Африка Рес-
публикаси, Конго Демократик Республикасидаги 
ҳаракатларда иштирок этмоқда. Биз 2022 йилдан 
буён БМТнинг Малидаги ҳаракатларда ҳам қатна-
шяпмиз, – деди Қозоғистон Президенти.

У, шунингдек, “Астана тинчликпарварлик фао-
лиятида янги ташаббусларга эга бўлиши мумкин-
ми?” деган саволга жавоб берди.

– Сизни қизиқтирган янги ташаббусларга кел-
сак, Арманистон–Озарбайжон муносабатларини 
тартибга солиш атрофидаги вазият ҳақида савол 
туғилади. Албатта, Қозоғистон ҳам бу мавзуга 
бефарқ қолмади. Бизга дўст бўлган икки давлат 
ўртасида тинчлик шартномаси тезроқ тузилиши-
дан манфаатдормиз. Ереван ва Боку ўртасида 
мустаҳкам ва узоқ муддатли тинчлик ўрнатиш 
мамлакатимиз манфаатларига мос келади. Қо-
зоғистон тинчликпарварлик ташаббусларининг 
тарафдори сифатида минтақамизнинг тинч ва 
барқарор ривожланишига қаратилган ҳар қандай 
саъй-ҳаракатларни қўллаб-қувватлашга тайёр, – 
дея жавоб берди Давлат раҳбари.

Қасим-Жўмарт Тўқаев ўтган давр мобайнида 
маънавий ва маданий алоқалар табиий боғловчи 
кўприк бўлиб хизмат қилганини, Қозоғистон ва 
Арманистон халқларини яқинлаштиришда муҳим 
ўрин ўйнаганини таъкидлади.

– Бугунги кунда маданий-гуманитар блок Қо-
зоғистон–Арманистон ҳамкорлигининг фаол ва 
ривожланган йўналишларидан биридир. Бунда 
2006 йил 6 ноябрдаги “Маданият соҳасида ҳам-
корлик тўғрисидаги ҳукуматлараро битим” асосий 
ҳужжат бўлиб, тегишли вазирлик ва идоралар 
ўртасида тармоқ меморандумлари ва ҳамкорлик 
дастурлари имзоланиб, маданий, маърифий ва 
илмий тадқиқотлар алмашинувининг турли соҳа-
ларида тизимли ишлар олиб борилмоқда. Қозо-
ғистон Арманистонда қозоқ халқининг меросига 
кўрсатилаётган ҳурматни юксак қадрлашини ало-
ҳида таъкидламоқчиман. Мен Ереванда Жамбул 
ва Алмати кўчалари борлигини биламан. 2010 
йилдан буён Ереван давлат университетининг 
туркшунослик кафедраси қошида Абай номидаги 
қозоқ тили, маданияти ва тарихи маркази фао-
лият юритмоқда. Ўз навбатида пойтахтимизда 
Арам Хачатурян, Алматида Арман кўчаси очил-
ди. Биз биргаликдаги режаларимизда халқлари-
мизнинг буюк фарзандлари шарафига янги кўча-
лар очиш масаласини кўриб чиқмоқдамиз. Шуб-
ҳасиз, бундай тадбирлар чуқур маънога эга ва 
икки мамлакат илмий ва ижодий ҳамжамиятлари 
томонидан катта иштиёқ билан қабул қилинади, – 
деди Қозоғистон Республикаси Президенти.

Давлат раҳбари 2023-2025 йилларга мўлжал-
ланган Маданий дастур доирасида мусиқа ва 
хореография санъати, музей ва кутубхоналар, 

кино ва тарихий-маданий мерос соҳаларида 
ҳамкорликни кучайтириш кўзда тутилганини таъ-
кидлади.

– Анъанага кўра, мамлакатларимизда турли 
қўшма тадбирлар, жумладан, фестиваллар, 
кўргазмалар, концертлар, театрлаштирилган то-
мошалар ўтказилади. Шундай қилиб, 2023 йилда 
Ереванда таниқли қозоқ хонандаси Димаш Қу-
дайбергеннинг яккахон концерти, Арманистонда-
ги қозоқ театри кунлари ва алматилик М. Ауезов 
номидаги Қозоғистон миллий театри ансамб-
лининг гастроли ташкил этилди. Ўз навбатида, 
Қозоғистонда атоқли бастакор ва дирижёр Арам 
Хачатурян таваллудининг 120 йиллигига бағиш-
ланган арман жамоаларининг концертлари ўтди. 
Жорий йилнинг кузида Қозоғистонда Арманистон 
маданияти кунларини ўтказиш режалаштирилган. 
Бу муҳим воқеа бўлиб, унинг давомида томоша-
бинларимиз Арманистондаги ижодий ҳаётнинг 
кенг мазмуни ва мақсади билан танишиш имкони-
га эга бўлади, – деди Қасим-Жўмарт Тўқаев.

Қозоғистон раҳбарининг сўзларига кўра, таъ-
лим соҳасидаги алоқаларни ва икки мамлакат 
ёшлари ўртасидаги алоқаларни мустаҳкамлаш 
учун катта имкониятлар мавжуд.

– Ёшлар нафақат мамлакатларимиздаги ижо-
бий ўзгаришларнинг ҳаракатлантирувчи кучидир. 
Икки давлат ўртасидаги ҳамкорликни дўстлик, 
ҳурмат ва ўзаро ҳамжиҳатлик асосида ривожлан-
тириш айнан ёш авлод зиммасидадир. Шу муно-
сабат билан таълим ва талабалар алмашинувини 
қўллаб-қувватлаш биз учун долзарб вазифадир. 
Мамлакатларимизда ўтказилаётган турли мусо-
бақаларда икки давлат спортчилари мунтазам 
иштирок этиб келмоқда. Арманистон терма жа-
моаси жорий йилнинг сентябрь ойида Астана 
шаҳрида ўтадиган V Бутунжаҳон кўчманчилар 
ўйинларига таклиф этилди, – дея таъкидлади Қа-
сим-Жўмарт Тўқаев.

Шунингдек, у Ереванга бўлажак ташрифи 
чоғида Қозоғистон ва Арманистон ваколатли ва-
зирликлари жисмоний тарбия ва спорт соҳасида 
2024-2026 йилларга мўлжалланган ҳамкорлик 
дастурини имзолашини маълум қилди. Қ. Тў-
қаев маданият, талаба ва спорт делегациялари 
алмашинуви халқларимизни яқинлаштириш, 
фуқаролар ўртасида мустаҳкам алоқа ва дўст-
лик ўрнатиш, туризмни ривожлантиришда муҳим 
платформага айланиши зарурлигини таъкидлади.

– Арман диаспораси қозоқ жамиятининг 
ажралмас қисми бўлиб, Қозоғистон этник ранг-
баранглигида алоҳида ўрин тутади. Мамлака-
тимизда арман халқининг 20 мингдан зиёд ва-
киллари истиқомат қилади. Арманларнинг 31та 
этномаданият бирлашмалари мавжуд бўлиб, 
уларнинг фаолияти миллий маданият, тил, анъа-
на ва тарихни оммалаштиришга қаратилган. Мил-
латлараро ва конфессиялараро тотувликнинг 
Қозоғистон модели мамлакатимизнинг жаҳонда 
тан олинишининг муҳим мезонларидан биридир. 
Қозоғистон 130та этник гуруҳ ва 17та диний кон-
фессиянинг умумий уйига айланди, Қозоғистон 
ана шундай хилма-хиллик билан миллатлараро 
бирликнинг ўзига хос моделини ишлаб чиқди 
ва бу ранг-барангликни жамият манфаатига ай-
лантира олди, – деди Қозоғистон Республикаси 
Президенти.

У, шунингдек, 2003 йил сентябрда Астана шаҳ-
рида Жаҳон ва анъанавий динлар етакчилари-
нинг биринчи съезди бўлиб ўтганини эслатди.

– Мазкур анжуман халқаро ҳамжамиятда кенг 
эътирофга сазовор бўлиб, Қозоғистон ташқи 
сиёсатининг таниқли тимсолига айланди. Арма-
нистон Республикаси бу ташаббусни фаол қўл-
лаб-қувватламоқда. Арман Апостол черкови ва-
киллари Съезд ишида доимий равишда иштирок 
этмоқда, – деди Давлат раҳбари.

Унинг сўзларига кўра, бугунги кунда Қозоғис-
тон халқи Ассамблеяси давлат этносиёсатини 
амалга оширишда муҳим ўрин тутади. 2022 йил-
дан бошлаб ҚХА олий қонун чиқарувчи орган – 
Қозоғистон Республикаси Парламенти Сенатида 
вакиллик қилмоқда.

– Қозоғистондаги арман диаспораси вакил-
лари қозоқ жамиятининг фаол аъзолари бўлиб, 
Қозоғистон халқи Ассамблеяси иштирокчилари 
сифатида давлатимиз ривожига, арман мада-
ниятини тарғиб этишга катта ҳисса қўшмоқда. 
Асосий фаолиятларини тўлиқ амалга ошириш 
учун арман этномаданият бирлашмалари бошқа 
этник гуруҳлар қатори, мамлакат вилоятларидаги 
дўстлик уйларида бинолар билан таъминланган. 
Якшанбалик тиллар мактаблари, рақс ва мусиқа 
жамоалари фаолияти учун шароитлар яратил-
гани миллий маданият ва анъаналаримизни 
асраб-авайлаш ва ривожлантиришга хизмат қил-
моқда. Бугунги кунда арман жамияти вакиллари 
Қозоғистонда миллатлараро тотувликни мустаҳ-
камлаш бўйича давлат сиёсатини амалга оши-
ришда бевосита иштирок этмоқда. Умуман олган-
да, ишонч билан айта оламанки, д авр синовидан 
ўтган Қозоғистон–Арманистон дўстлик ва ўзаро 
ҳамжиҳатлик муносабатлари порлоқ истиқболга 
эга, – дея якун ясади Президент Қасим-Жўмарт 
Тўқаев.  

24.kz.

ҚОЗОҒИСТОН–АРМАНИСТОН: ҲАМКОРЛИКНИНГ 25 ЙИЛИ

Бундан ташқари, Кўлкент қишлоғида 
истиқомат қилувчи, имконияти чеклан-
ганлигига қарамай, стол теннисидан кўп 
йиллардан буён ҚР ва жаҳон чемпионати, 
спартакиадаси, параолимпиадасининг 
кўп карра чемпиони, ғалаба байроғини 
баланд тутган мураббий, фахрий спортчи 
Тўймурод Ешимов ўз тажрибаси билан 
ўртоқлашди.

Туман маданият, тилларни ривожлан-
тириш, жисмоний тарбия ва спорт бўлими 
раҳбари Мади Нурлибаев беллашувда 
Қизилўрда, Манғистов, Жамбил, Қўста-
най, Шимкент, Туркистон минтақалари-
дан, шунингдек, Туркистон вилоятининг 

туман ва шаҳарларидан 14та жамоа иш-
тирок этаётганлигини маълум қилди. Уму-
ман, минтақалар ва туман, шаҳарлардан 
19та жамоа, 228 спортчи омадини синади. 

Мусобақа натижаларига кўра, қизлар 
ўртасида 1-ўринни шимкентлик Томирис 
Қўсар, 2-ўринни сайрамлик Шоҳруза 
Шавкатова, 3-ўринни Ойдин Комилжоно-
ва эгаллади. Ўғил болалар ўртасидаги 
беллашувда 1-ўрин шимкентлик Марлен 
Жумағул, 2-ўрин жетисайлик Ўринбасар 
Есимхан, 3-ўрин шимкентлик Абай Жума-
ғулга насиб этди.

Вилоят ҳокимининг матбуот хизмати. 

Стол теннисидан республика турнири
Сайрам туманида стол 

теннисидан 2006-2009 ва 
2010 йилдан кейин туғилган 
ўғил болалар ва қизлар ўр-
тасида “Aksukent Open” рес-
публика турнири бошланди. 
Мусобақанинг очилиш маро-
симида туман ҳокими Арман 
Сабитов иштирок этиб, ушбу 
спорт турининг аҳамиятига 
тўхталди. Элимизда омма-
вий спортни ривожланти-
ришга ҳисса қўшаётган ёш-
ларга муваффақият тилади.

Инсон ва жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11700 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
906. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Туркистон вилояти ташкил этилганига – 6 йил Маориф 

Мазкур санага бағишлаб 
уюштирилган кечага ташриф 
буюрган меҳмонлар дастлаб 
мактаб ҳовлисига кўчат ўтқа-
зишди. Сўнгра тадбир маж-
лислар залида мактаб бадиий 
ҳаваскорлари иштирокидаги 
концерт билан давом этиб, 
унда “Арофат” мактабининг 
қурилиши ва 5 йилда эришган 
ютуқларига бағишланган ви-
деофильм намойиш этилди. 

Айниқса, хорижда таълим 
олаётган собиқ ўқувчилар-
нинг табриги кўпчиликда уну-
тилмас таассурот қолдирди. 
Мактаб директори Рўза Пак 
жамоанинг ютуқлари ҳақида 
сўзлаб, ташриф учун меҳмон-
ларга самимий миннатдорчи-
лик билдирди. 

Муассис Н. Сулаймонов жа-
моани мактаб тарихидаги илк 
юбилейи билан табриклаб, 50 
нафар ўқитувчи ва ўқувчига 

Тошкент, Самарқанд, Бухоро 
шаҳарларига 3 кунлик сайё-
ҳат йўлланмасини топширди. 
Шунингдек, у мазкур таълим 
масканининг бир гуруҳ пешқа-
дам устозларини ташаккурно-
малар билан тақдирлади. 

“Таълим соҳаси хусусий 
ташкилотлари республика 
ҳамжамияти” ҳуқуқий шахслар 
бирлашмаси (ҲШБ) раисаси 
Р. Садиқова тадбирда сўз 

олиб, бугунги кунда республи-
ка бўйича 700дан зиёд хусу-
сий мактаблар фаолият юри-
таётганини эслатди ва улар 
орасида “НС” корпорациясига 
қарашли мактабларнинг ўз ўр-
ни борлигини таъкидлади. 

Рўза Шарипқизи таълим со-
ҳасини ривожлантиришга қўш-
ган салмоқли ҳиссаси учун Н. 
Сулаймоновга “Миллат фах-
ри” медали, хореография тў-
гараги раҳбари Й. Исаметовга 

“АРОФАТ” – 
ОРЗУЛАР МАКОНИ

Шимкент шаҳрининг Сайрам 
даҳасидаги “Арофат” хусусий 
мактаби 5 ёшга тўлди. Қозо-
ғистонда хизмат кўрсатган қу-
рувчи, ҚРнинг, Шимкент шаҳри 
ва Сайрам туманининг фахрий 
фуқароси, “Құрмет” ва “Пара-
сат” орденлари, кўплаб медал-
лар соҳиби Низомхон Сулаймо-
нов томонидан 2018 йили барпо 
этилган таълим маскани қисқа 
вақтда залворли натижаларга 
эришди. Бугунги кунда ушбу мас-
канда мингдан зиёд ўқувчига 82 
нафар олий ва биринчи тоифали 
устоз таълим-тарбия бермоқда.

Худди мана шундай сало-
матлик тадбирлари Сайрам 
ва Қазиғурт туманларида ҳам 
ташкил этилди. Финал белла-
шувлари 27 апрелда ўтиб, ғо-
либларга совринлар ва совға-
лар тақдим этилади. Тадбирда 
Ҳамза номли мактаб (дирек-
торининг ўринбосари Зулфия 
Ғофурова ҳамда устоз Наси-
ба Фарҳодова етакчилигида)
нинг “Табассум” рақс гуруҳи 
ижросида жозибали рақслар 
ҳамда 20-сонли Расул Исетов 
номли мактаб (устози Нафи-
са Йўлдошева етакчилигида) 
ўқувчилари Ғанишер Мақсудов 
ҳамда Руслан Собиржонов 
ижросидаги ватанпарварлик 
руҳидаги қўшиқлар томоша-
бинларга манзур бўлди. Спорт-

чиларни вилоят, Кентов шаҳри, 
Саврон тумани этномаданият 
бирлашмалари раислари Ба-
ҳодир Ирисметов, Санобар 
Самиева, Қурбонбой Ирисбе-
ков, Туркистон вилоятининг 
фахрий фуқароси Зуппархон 
Чолдонов, тадбирнинг бош 
ҳомийси Ғайрат Акешовлар 
муборакбод этиб, уларга омад 
тилашди. Шаҳмат беллашуви-
да Саврон тумани ҳамда Кен-
тов шаҳрининг фахрий вакил-
лари Абдуҳамид Умаров билан 
Ғофур Шарофуддиновларнинг 
беллашуви қизиқарли ўтди. 
Кўп йиллардан буён оммавий 
спорт тадбирларини самарали 
ташкил этишда танилган З. Бе-
кенов ҳақида тўхталсак. 

Зокир Неъмат ўғли вилоят 
ўзбек этномаданият бирлаш-
маси раисининг спорт ва соғ-

лом турмуш тарзи соҳаси бў-
йича ўринбосари. 1953 йили 
туғилган. Сирдарё давлат пе-
дагогика институтининг рус 
тили ва адабиёти куллиётини 
тамомлаган, ҳарбий хизмат-
дан сўнг ўрта мактабда, спорт 
мактабида мураббий, дирек-
тор ўринбосари, 1986 йилдан 
шаҳар ижроия, партия қўмита-
ларида, 1992 йилдан нафақа-
га қадар шаҳар ҳокимлигида 
бўлим мудири сифатида сама-
рали меҳнат қилди. Умумий иш 
тажрибаси 46 йил. Туркистон 
шаҳрининг фахрий фуқароси. 
Ўғли Фаррух 20-сонли Ра-
сул Исетов номли мактабда 
директор ўринбосари, қизи 
Дилафрўз 15-сонли М. Жума-
боев номли мактабда устоз, 
қизи Дилноза Шимкентда олий 
тоифали шифокор-кардиолог. 
“Жанубий Қозоғистон” нинг 
фаол тарғиботчиси. 

Ш. МАДАЛИЕВ.

Тасвирларда: тадбирдан 
лавҳалар. 

Муаллиф суратга олган.

 “ҚАЙРАТ” СПОРТ МАЖМУАСИДА 
ВИЛОЯТ СПАРТАКИАДАСИ 

Қозоғистон Халқ Ассамблеяси аъзоси Баҳодир 
Ирисметов раҳбарлик қилаётган вилоят ўзбек этнома-
даният бирлашмаси ташкилотчилигида, туркистонлик 
таниқли тадбиркор Ғайрат Маҳкамбой ўғли ҳомийлиги-
да ўзи барпо этган “Қайрат” спорт мажмуасида кичик 
футбол, волейбол, қўл тенниси, шаҳмат, шашка бўйича 
Туркистон, Кентов шаҳарлари, Саврон тумани ва Қар-
ноқ қишлоғи спортчилари куч синашди. 

эса ташкилотнинг фахрий 
ёрлиғини топширди. 

Тадбир иштирокчилари – 
жамоат арбоби Д. Шеримқу-
лов, ҚР Парламент Мажлиси-
нинг VI-VII чақириқ депутати 
Ф. Қоратоев, таниқли киноре-
жиссёр С. Дворцевой ва бош-
қалар мактаб жамоасини 5 
ёши билан қизғин қутлаб, эзгу 
тилакларини изҳор этишди. 

Шу куни “А. Байтурсинули 
номли умумтаълим мактаби” 
МЧБда “Таълим соҳаси хусу-
сий ташкилотлари республика 
ассоциацияси” ҲШБ раисаси 

Р. Садиқова иштирокида учра-
шув ўтди. 

Дастлаб, Астана, Алмати 
шаҳарлари, Жамбил, Туркис-
тон ва Шарқий Қозоғистон 
вилоятидан ташриф буюрган 
меҳмонлар – хусусий мактаб-
лар муассислари ва раҳбар-
лари А. Байтурсинули ном-
ли мактаб фаолияти билан 
яқиндан танишиб, Низомхон 
Сулаймон ўғли билан муло-

қотда бўлишди. Сўнгра улар 
Н. Сулаймоновнинг ҳаёт йўли 
ва фаолиятига бағишланган 
“Бунёдкор шахс” видеофиль-
мини томоша қилишди. 

Тадбир иштирокчилари 
Сайрам даҳасидаги “Туркис-
тон” ва “Астана” мактабларига 
ҳам ташриф буюришди. 

З. МЎМИНЖОНОВ.
Тасвирларда: тадбирдан 

лавҳалар.


